ᐅᖃᐅᓯᖅᑕᖏᑦ ᑐᑭᓯᓇᖅᑐᑦ ᓇᐃᓈᖅᓯᒪᓪᓗᓂ: ᓇᔪᒐᖏᑦ ᐱᑦᓯᐅᓛᑦ ᐱᑦᓯᐅᓛᖅᓯᒻᒥ ᐊᒻᒪᓗ ᑲᓇᖕᓇᖅᐸᓯᐊᓂ ᑲᓇᑕᐅᑉ ᑕᕆᐅᖓᓂ (ECSAS) ᖃᐅᔨᓴᕐᓃᑦ

ᐱᓕᕆᐊᒧᑦ ᐊᖓᔪᖅᑲᖅ/ᑐᒃᓯᕋᖅᑐᖅ: 
ᑖᒃᑕ ᐆᒪᔪᓕᕆᔨ, ᑲᓇᑕᒥ ᐆᒪᔪᓕᕆᔨᒃᑯᑦ
ᑲᓇᑕᒥ ᐆᒪᔪᓕᕆᔨᒃᑯᑦ
301-933 ᒥᕝᕕᒃ ᐊᑐᕆᐊᖅ, ᐃᖃᓗᐃᑦ, ᓄᓇᕗᑦ, X0A 3H0
ᐃᕐᒌᕐᓈᖅᑕᐅᑎᒃᑯᑦ julia.baak@ec.gc.ca; ᐅᖄᓚᐅᑖ: 867-222-5629

[bookmark: _Hlk191634054]ᐱᓕᕆᐊᒧᑦ ᐱᓕᕆᖃᑕᐅᔪᖅ:
ᑖᒃᑕ ᑲᐃᓪ ᐃᐊᓕᐊᑦ, ᑐᖏᓕᐅᓪᓗᓂ ᐃᓕᓴᐃᔨᒻᒪᕆᒃ, ᒪᒋᐅᓪ ᓯᓚᑦᑐᓴᕐᕕᔾᔪᐊᖅ
ᐱᓕᕆᕕᒃ ᓱᕐᕋᐃᑦᑐᓂᑦ ᐊᑐᒃᑲᓐᓂᕈᓐᓇᖅᑐᓂᑦ ᖃᐅᔨᓴᖅᑐᓕᕆᓂᕐᒥ
[bookmark: _Hlk191634229]21111 ᕉ ᓚᐃᒃᓱᐊ, ᓴᐃᑦ ᐋᓐ−ᑎ−ᐱᐊᓚᕘ, ᑯᐸᐃᒃ, H3X 3V9
ᐃᕐᒌᕐᓈᖅᑕᐅᑎᒃᑯᑦ:.elliott@mcgill.ca; ᐅᖄᓚᐅᑖ: 514-398-7907

ᐊᒥᓲᓂᕆᒐᔭᖅᑕᖏᑦ ᐃᖅᑲᓇᐃᔭᖅᑏᑦ/ᐅᕝᕙᓘᓐᓃᑦ ᐅᐸᒍᑎᓯᒪᒐᔭᖅᑐᑦ ᐱᔪᓐᓇᐅᑎᑎᒍᑦ ᐱᔪᓐᓇᖅᑎᑕᐅᓗᑎᒃ: ᐊᒥᓲᓂᕆᒐᔭᖅᑕᖏᑦ 8

ᐱᓕᕆᐊᒧᑦ ᑐᕌᒐᐃ ᓱᓇᐅᓂᖓ ᓱᒻᒪᓪᓗ:

ᐱᑦᓯᐅᓛᑦ (ᐱᑦᓯᐅᓛᖅ) ᐊᒥᓱᑦ ᓇᒥᓱᑐᐃᓐᓇᖅ ᐅᑭᐅᖅᑕᖅᑐᒥ ᐃᒪᕐᒥᐅᑕᐅᓪᓗᑎᓪᓗ, ᐱᑦᓯᐊᓛᖅᑕᓕᒃ ᐊᓛᓐᑎᒃ ᑎᑭᑦᓱᒍ ᖁᑦᓯᑦᑐᖅ ᐅᑭᐅᖅᑕᖅᑐᒥ ᑲᓇᑕᒥ. ᐱᓪᓗᐊᙳᐊᖅᑐᒥᓪᓕ, ᑲᓇᑕ ᐃᓄᖃᕐᓂᕋᖅᑕᐅᔪᖅ 440-ᑕᐅᓴᓂᑦ (ᒥᓴᐅᓴᖅᑕᐅᓯᒪᔪᖅ 58-ᐳᓴᖏᑦ ᓄᓇᕐᔪᐊᒥ ᐊᒥᓲᓂᖏᑕ ᐃᓄᐃᑦ), ᐱᔭᒃᓴᖃᕈᑕᐅᔪᖅ ᑲᓇᑕᒧᑦ ᓇᐅᑦᓯᖅᑐᖁᓪᓗᒋᑦ ᐱᐅᖅᓱᐊᕐᓗᒋᓪᓗ ᐱᑦᐅᓯᓛᑦ. ᑕᒪᒃᑯᐊ ᐱᑦᓯᐅᓛᑦ ᐊᖅᑲᓲᖑᒻᒪᑕ− ᐃᒪᕐᒧᑦ ᓂᕿᑦᓴᓯᐅᖅᓱᑎᒃ ᐃᒃᑲᓐᓂᐅᔪᓂ, ᓯᔾᔭᓂ ᑎᓂᓐᓂᐅᓪᓘᓐᓃᑦ ᐅᓕᓐᓂᐅᓘᓐᓃᑦ ᑭᓪᓕᖏᓐᓂ ᓯᑯᑦ ᑭᓪᓕᖏᓐᓂᓘᓐᓂᑦ, ᑕᒪᒃᑯᐊ ᐱᑦᓯᐅᓛᑦ, ᐊᑦᑐᓂᕐᓗᑦᑕᐅᑐᐃᓐᓇᕆᐊᖃᕐᓂᖏᓐᓄᑦ ᐃᓄᖕᓄᑦ ᐊᐅᓚᑕᐅᔪᑎᒍᑦ ᓲᕐᓗ ᐅᒥᐊᕐᔪᐊᒃᑯᑦ ᐅᓯᑲᑦᑕᖃᑦᑕᕐᓂᐅᔪᓄᑦ, ᐅᖅᓱᐊᓗᒻᒥᒃ ᑯᕕᔪᒧᑦ, ᐊᓯᖏᓐᓄᓪᓗ ᓱᕈᕐᓇᖅᑐᓕᓐᓄᑦ. ᑕᒪᓐᓇᐅᒐᓗᐊᖅᑎᓪᓗᒍ, ᖃᐅᔨᓯᒪᓗᐊᖏᑦᑐᒍᑦ ᓇᒧᑦ ᓄᑦᑕᐸᒻᒪᖔᑕ ᐊᑦᑕᓇᖅᑐᒦᒻᒪᖔᑕᓘᓐᓃᑦ ᐱᑦᓯᐅᓛᑦ ᑲᓇᑕᒥ, ᐱᓗᐊᖅᑐᒥ ᓄᓇᕗᒻᒥ, ᐊᑐᐃᓐᓇᖅᑕᖃᖅᑎᓐᓚᒍ ᖃᐅᔨᓴᐅᑎᒥᕐᓂᑦ ᑐᑭᓯᒐᓱᐊᕈᑎᑦᓴᓂᑦ ᐱᑦᓯᐅᓛᑉ ᒥᑦᓵᓅᖓᔪᓂᑦ ᐃᕐᓂᐅᓕᖅᑎᓪᓗᒋᑦ ᐃᕐᓂᐅᑎᓐᓇᒋᓪᓗ. ᐅᒥᐊᕐᔪᐊᑦ ᐅᓯᑲᑦᑕᐸᑦᑐᑦ ᐃᓄᖕᓄᓪᓗ ᐱᓕᕆᔾᔪᑕᐅᔪᑦ ᐊᒥᓱᖑᐸᓪᓕᐊᑐᐃᓐᓇᑎᓪᓗᒋᑦ ᑲᓇᑕᒥ ᐅᑭᐅᖅᑕᖅᑐᒥ, ᓇᐅᑦᓯᑐᕐᓂᖅ ᑕᒪᒃᑯᓂᖓ ᓄᑦᑕᕐᓂᖏᓐᓂᑦ ᓇᔪᒐᕐᒥᓐᓂᑦ ᓯᓚᑎᖏᑕᓗ ᖃᓄᐃᑦᑑᓂᖓᓂᑦ ᐱᑦᓯᐅᓛᑦ ᐱᔭᕆᐊᖃᓪᓚᕆᑉᐳᖅ ᑐᑭᓯᐅᒪᒃᑲᓐᓂᕐᓂᐊᕋᑦᑎᒍᑦ ᓇᔪᖅᐸᑦᑕᖏᑦ ᑕᒪᒃᑯᐊ ᐱᑦᓯᐅᓛᑦ,  ᑐᑭᓯᒃᑲᓐᓂᕈᒪᓪᓗᑎᒍᓪᓗ ᐊᑦᑐᐃᓂᕐᓗᒍᓐᓇᖅᑐᑦ ᑕᒪᒃᑯᓂᖓ ᐱᑦᓯᐅᓛᓂᑦ ᐊᕐᕌᒍᒥ ᓇᔪᖅᑕᖏᓐᓃᑎᓪᓗᒋᑦ. ᑕᒪᒃᑯᐊ ᐅᖃᐅᓯᕆᒐᔭᕐᓗᒋᑦ ᖃᐅᔨᒪᔭᐅᔪᑦ, ᑐᒃᓯᕋᖅᑐᒍᑦ ᐋᖅᑭᑦᓱᐃᒍᒪᓪᓗᑕ ᖃᖓᑦᑕᖅᑎᑕᐅᓯᒪᔪᒃᑯᑦ ᖃᐅᔨᓴᕋᔭᕐᓗᒋᑦ (GPS) ᖃᐅᔨᓴᐅᑎᓕᖅᑐᕐᓗᒋᑦ 30ᖑᓗᒋᑦ ᐱᑦᓯᐅᓛᑦ ᐃᓂᕇᖅᓯᒪᓕᖅᑐᑦ ᖃᐅᔨᒐᓱᐊᕈᑎᒋᓂᐊᕐᓗᒋᑦ ᓄᑦᑕᕐᓂᖏᑦ ᐃᕐᓂᐅᕐᕕᖏᓐᓂ. ᑕᒪᒃᑯᐊ ᖃᐅᔨᓴᐅᑎᑦ ᑐᑭᓯᒍᑎᒋᒐᔭᕋᑦᑎᒍ ᓇᓗᓇᐃᖅᓯᒪᑦᓯᐊᕐᓗᒋᑦ ᖃᐅᔨᔭᐅᔪᑦ ᓇᒧᑦ ᓄᑦᑕᐸᒻᒪᖔᑕ ᐱᑦᓯᐅᓛᑦ ᑕᒫᓂ ᐃᓂᒥᓐᓂ, ᑕᒪᓐᓇ ᐃᑲᔪᖅᓯᒪᒐᔭᕐᒪᑦ ᓇᓗᓇᐃᓯᓂᕐᒧᑦ ᐱᒻᒪᕆᐅᔪᓂᑦ ᐃᒪᕐᒥᐅᑕᐅᓪᓗᑎᒃ ᐃᓂᖏᑦ ᐊᒻᒪ ᑐᑭᓯᒍᑎᒋᓗᒋᑦ ᓇᒧᖔᔭᖅᐸᒻᒪᖔᑕ. ᖃᐅᔨᓴᐅᑎᒥᓃᓪᓗᑦᑕᐅᖅ ᑐᙵᕕᑦᑖᕈᑕᐅᓗᑎᒃ ᓯᕗᓂᒃᓴᒥ ᓇᐅᑦᓯᑐᕐᓂᕐᒧᑦ ᐱᔾᔪᑎᒋᓗᒋᑦ ᐊᒻᒪᓗ ᐃᑲᔪᖅᓯᒍᑕᐅᓗᑎᒃ ᐊᔾᔨᒌᖏᑦᑐᑦ ᑕᕆᐅᕐᒥᐅᑕᐃᑦ ᑎᖕᒥᐊᑦ ᒥᑦᓵᓄᑦ ᓇᒦᒻᒪᖔᑕ ᖃᐅᔨᓴᐅᑎᑦᓴᓂᓪᓗ ᐊᒻᒪᓗ ᐱᐅᖅᓯᐊᕆᐊᖃᖅᐸᑕ ᐊᓯᔾᔨᐸᓪᓕᐊᑎᓪᓗᒍ ᐅᑭᐅᖅᑕᖅᑐᖅ ᓱᑲᑦᑐᒥᒃ.

ᐃᓚᓕᐅᑎᑎᑦᓪᓗᒍ, ᐅᑭᐅᖅᑕᖅᑐᑦ ᐊᒻᒪᓗ ᐅᑭᐅᖅᑕᖅᑐᒥ ᐃᒪᐃᑦ ᑲᓇᑕᒥ ᑎᖕᒥᐊᖃᐅᒻᒪᑕ ᒥᓕᐊᖏᓐᓃᑦᑐᓂᑦ ᐃᕐᓂᐅᐸᑦᑐᓂᑦ. ᓄᓇᒥᐅᑕᒐᓗᐊᖅᓱᑎᒃ ᐃᕐᓂᐅᓕᕋᒥᒃ, ᐃᒪᕐᒥᐅᑕᐅᒐᒥᒃ ᐊᒪᕐᒦᓂᖅᓴᐅᓲᖑᒻᒪᑕ. ᐊᒥᓲᓂᖅᓴᐃᑦ ᓄᓇᒥ ᓂᑦᑕᖏᓐᓂᖅᓴᐅᓲᖑᒻᒪᑕ, ᖃᐅᔨᒪᔭᐅᑦᓯᐊᖏᑦᑐᑦ ᐃᒪᕐᒥ ᖃᓄᐃᓲᖑᒻᒪᖔᑕ. 2006ᒥᓂᑦ, ᑲᓇᖕᓇᑉᐸᓯᒻᒦᑦᑐᑦ ᑲᓇᑕᒥ  ᑎᖕᒥᐊᑦ ᐃᒪᕐᒥ (ECSAS) ᑕᒪᑦᓱᒨᓇ ᐱᓕᕆᐊᑎᒍᑦ ᓇᐅᑦᓯᑐᖅᑕᐅᓯᒪᔪᑦ ᑎᖕᒥᐊᑦ ᐅᒥᐊᕐᔪᐊᒃᑯᑦ, ᐱᖃᓯᐅᑎᑦᓱᒍᑦᑕᐅᖅ ᑲᓇᑕᒥ ᓯᑯᓯᐅᑎᒃᑯᑦ, ᐅᒥᐊᕐᔪᐊᒃᑯᑦ ᓂᐅᕐᕈᕙᑦᑐᑎᒍᑦ, ᒫᓐᓇᖃᕐᒥᐅᔪᒥᓗ, ᐅᒥᐊᔪᐊᓄᑦ ᓄᓇᓕᓐᓅᐸᑦᑐᓄᑦ ᓇᐅᑦᓯᑐᕐᓂᒃᑯᑦ ᐱᑦᓯᐅᓛᓂᑦ. ᑐᑭᓯᐅᒪᔾᔪᑎᑦᓴᐃᑦ ᑕᒪᒃᑯᑎᒎᓇ ᖃᐅᔨᔭᐅᓯᒪᔪᑦ ᓇᓗᓇᐃᖅᓯᒍᑎᐅᕙᑦᑐᑦ ᐃᓂᐅᔪᑦ ᓴᐳᔾᔭᐅᒋᐊᖃᓕᕐᒪᖔᖅ,  ᑐᑭᓯᐅᒪᒍᑎᒋᓗᖏᓪᓗ ᓯᓚᐅᑉ ᐊᓯᔾᔨᕐᓂᖓᓄᑦ ᓱᕐᕋᖅᑕᐅᓯᒪᑐᐃᓐᓇᕆᐊᖃᕐᓂᖏᑦ ᐊᓯᖏᓐᓄᓪᓗ ᐊᑦᑕᓇᖅᑐᓄᑦ ᑕᒪᒃᑯᓄᖓ ᐅᑭᐅᖅᑕᖅᑐᒥ ᐃᒪᕐᒥᐅᑕᓄᑦ ᑎᖕᒥᐊᓄᑦ. ᑕᒪᒃᑯᐊ ᖃᐅᔨᓴᕐᓃᑦ ᓈᓴᐃᓂᕐᒧᑦ ᑎᖕᒥᐊᓂᑦ ᑐᕌᖓᒐᓗᐊᖅᑎᓪᓗᒋᑦ, ᖃᐅᔨᓴᖅᑐᑦ ᑲᑎᖅᓱᐃᓲᑦ ᐆᒪᔪᓂᑦ ᑕᑯᔭᕐᒥᓐᓂᑦ ᑐᓴᐅᒪᔾᔪᑎᑦᓴᐅᓂᐊᖅᑎᓪᓗᒋᑦ, ᐱᖃᓯᐅᑎᑦᓱᒋᑦ ᐃᒪᐃᕐᒥᐅᑕᐃᑦ ᐳᐃᔩᑦ ᐊᒻᒪᓗ ᐊᐅᔫᑦ ᓱᕈᐃᕙᓪᓕᐊᔪᑦ. ᐊᑕᖏᖅᓱᒋᑦ ᖃᐅᔨᓴᐅᑎᒥᓃᑦ ᐊᑐᐃᓐᓇᕈᖅᑕᐅᕙᑦᑐᑦ ᑭᒃᑯᑐᐃᓐᓇᕐᓄᑦ ᑕᑯᔭᑦᓴᐅᓪᓗᑎᒃ ᒐᕙᒪᒃᑯᑦ ᖃᐅᔨᓴᐅᑎᒥᓂᕐᓂᑦ ᐃᓂᖃᕐᕕᖓᓂ. ᐊᑕᐅᓯᐅᖏᑦᑐᒥᒃ ᐃᓕᓐᓂᐊᖅᑎᒪᔪᒥᒃ ᖃᐅᔨᓴᖅᑎᖃᕋᓗᐊᖅᑎᓪᓗᑕ ᐊᓛᓐᑎᒃ ᓄᓇᓕᕐᔪᐊᓂ ᑲᓇᑕᒥ, ᐊᒥᒐᖅᓯᖃᑦᑕᕋᑦᑕ ᖃᐅᔨᒪᓕᑕᐅᔪᓂᑦ ᐅᑭᐅᖅᑕᖅᑐᒥ ᑲᓇᑕᒥ ᖃᐅᔨᓴᖅᑕᐅᖃᓯᐅᑎᒋᐊᖃᕐᓂᖅᐹᒥ. ᑕᐃᒪᐃᓐᓂᖓᓄᑦ, ᑭᖑᓪᓕᕐᒥ ᑐᕌᒐᒋᓂᐊᖅᑕᕗᑦ ᐃᓕᓐᓂᐊᑎᑦᓯᑲᓐᓂᕐᓗᑕ ᐅᑭᐅᖅᑕᖅᑐᒥᑕᐅᔪᓂᑦ, ᐃᓕᓐᓂᐊᖅᑎᑕᐅᒃᑲᓐᓂᕐᓗᑎᓪᓗ ᐃᓄᐃᑦ ᐃᖅᑲᓇᐃᔭᖅᑎᖁᑎᒋᔭᕗᑦ ᑕᕝᕙᓂ CWS−ᑯᓐᓂ, ᐱᕙᓪᓕᑲᓐᓂᖁᓗᒍ ᐊᒥᓲᓂᕆᕙᑦᑕᕗᑦ ᓇᐅᑦᓯᑐᕐᓂᕐᒥ ᑎᖕᒥᐊᓂᑦ ᑕᕆᐅᕐᒥᐅᑕᓂᑦ ᐅᑭᐅᖅᑕᖅᑐᒥ ᑲᓇᑕᒥ.

ᐱᓕᕆᕕᐅᒐᔭᖅᑐᖅ:
ᐱᑦᓯᐅᓛᖅᓯ (63.4624° ᐊᐅᖕᓇᖓᓂ, 67.8ᒐᔭᖅ421° ᐱᖓᓐᓇᖓᓂ) ᐊᒻᒪᓗ ᑕᓯᐅᔭᕐᔪᐊᒥ ᐃᖃᓗᓐᓂ.

ᑐᒃᓯᕋᖅᑕᐅᔪᖅ ᐅᓪᓗᖅ ᐊᑯᓂᐅᓂᕆᒐᔭᖅᑕᖓᓗ ᐅᐸᒍᑎᓯᒪᓂᐅᑉ ᐱᖅᓯᐅᓛᖅᓯᖕᒧᑦ: 
ᑐᒃᓯᕋᖅᑐᒍᑦ ᐅᓪᓗᓂᑦ ᐱᖓᓱᓂᑦ ᐱᑦᓯᐅᓚᖅᓯᓕᐊᖃᑦᑕᕈᒪᓪᓗᑕ (63.4624° ᐅᐊᖕᓇᖓ, 67.8421° ᐱᖓᓐᓇᖓ) ᐅᒥᐊᒃᑰᖃᑦᑕᕐᓗᑕ ᐊᑯᓐᓂᖏᓐᓂ ᔪᓚᐃ 1 ᑎᑭᓪᓗᒍ ᐊᐅᒡᒍᓯ 31 2026. ᑲᓇᖕᓇᖅᐸᓯᒻᒥ ᑲᓇᑕᒥ ᑕᕆᐅᕐᒥᐅᑕᐃᑦ ᑎᖕᒥᐊᑦ ᖃᐅᔨᓴᖅᑕᑲᐅᓕᖅᐸᑕ ᐅᒥᐊᒃᑰᖃᑦᑕᕐᓗᑕ ᐱᑦᓯᐅᓛᖅᓯᓕᐊᓕᕋᐃᒍᑦᑕ.

ᐱᓕᕆᐊᒧᑦ ᐱᓕᕆᔾᔪᑏᑦ: 
ᐱᑦᓯᐅᓛᓂᑦ ᖃᐅᔨᓇᓱᐊᕐᓂᖅ
ᒪᕐᕈᐊᑎᕐᓗᑕ ᐱᑦᓯᐅᓛᖅᓯᓕᐊᕋᔭᖅᑐᒍᑦ ᐱᑦᓯᐅᓛᕐᓂᐊᕆᐊᖅᑐᕐᓗᑕ, ᐃᑎᒐᔮᖏᓐᓂᑦ ᓇᓗᓇᐃᒃᑯᓯᖅᑐᐃᓗᑕ, ᐊᒻᒪᓗ ᐋᖅᑭᑦᓯᔭᖅᑐᕐᓗᑕ 30−ᓂᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᖃᐅᔨᓴᐅᑎᐅᒐᔭᖅᑐᓂᑦ (ᖃᐅᔨᓴᖅᑕᐅᕕᐅᒥ ᑖᒃᑯᓂᖓ, 6 g, < 2 ᐳᓴᖏᑦ ᐱᑦᓯᐅᓛᑦ ᐊᒥᓲᓂᖏᑕ) ᐃᓂᕐᓃᑦ ᐊᖑᑎᕕᐊᑦ ᐊᒻᒪ ᐊᕐᓇᕕᐊᑦ) ᐃᕙᖃᑦᑕᕐᓂᖏᓐᓂ ᑐᑭᕋᑖᖁᑎᒥᖕᓂᓪᓗ ᖃᓄᖅ ᐱᕈᖅᓴᐃᓲᖑᒻᒪᖔᑕ (ᐊᑯᓐᓂᖏᓐᓂ ᔪᓚᐃ 1 ᑎᑭᓪᓗᒍ ᐊᐅᒡᒍᓯ 31 2026). ᐱᑦᓯᐅᓛᑦ ᑎᒍᔭᐅᕙᓪᓗᑎᒃ ᐳᓚᓯᒪᕕᖏᓐᓂ, ᑎᖕᒥᐊᕐᓂᐅᒻᒧᑦ ᕿᓗᐊᖅᓯᒍᑎᒧᑦ, ᐊᒻᒪᓘᓐᓃᑦ  ᐳᓯᑦᓯᔾᔪᑎᓄᑦ ᓯᓚᑖᓃᑦᑎᓪᓗᒋᑦ ᐳᓚᓯᒪᕕᐅᔪᑦ. ᐱᑦᓯᐅᓛᑦ ᐱᔭᐅᔪᑦ, ᐊᐅᖏᖅᑕᐅᕌᕐᔪᖃᑦᑕᕋᔭᖅᑐᑦ  ᐃᑎᒐᔮᖏᑎᒍ ᖃᐅᔨᓴᐅᑎᐅᒐᔭᖅᑐᒥᑦ ᐊᖑᑎᕕᖑᒻᒪᖔᖅ ᐊᕐᓇᕕᐊᖑᒻᒪᖔᕐᓘᓐᓂᑦ. ᐱᑦᓯᐅᓛᑦ ᐆᑦᑐᖅᑕᐅᖃᑦᑕᕋᔭᖅᑐᑦ (ᐊᖏᓂᖏᑦ, ᐃᑎᒐᔮᖏᑦ, ᐃᓴᕈᖏᑕ ᐊᖏᓂᖏᑦ, ᓂᐊᖁᖓ−ᓯᒡᒍᖓ, ᐊᒻᒪᓗ ᓯᒡᒍᖓᑕ ᖁᓪᓕᐅᑉ ᐃᓗᐊ) ᓱᓗᖏᓪᓗ (ᓴᕝᕕᖓ ᓂᐊᖁᖓᓗ) ᑲᑎᖅᓱᖅᑕᐅᒐᔭᖅᑐᑦ ᑐᑭᓯᒍᑕᐅᒐᔭᕐᒪᑕ ᓂᕿᒋᔭᖏᑕ ᒥᑦᓵᓄᑦ ᓴᕕᕋᔭᑦᓴᖃᐅᕐᒪᖔᑕᓗ.  ᖃᖓᑦᑕᖅᑎᑕᐅᓯᒪᔪᒃᑯᑦ ᖃᐅᔨᓴᐅᑎᓕᖅᑐᖅᑕᐅᒐᔭᖅᑐᑦ ᑐᓄᖏᑦᑎᒍᑦ ᐸᒥᖓᑎᒍᓪᓘᓐᓃᑦ ᐱᑦᓯᐅᓛᑦ ᐋᖅᑭᑦᓯᕕᐅᓗᑎᒃ. ᑭᖑᓂᖓᒍᑦ ᖃᐅᔨᓴᐅᑎᑦᓴᒥᑦ ᐋᖅᑭᑦᓯᕕᐅᓚᐅᖅᑎᓪᓗᒋᑦ, ᐅᑎᕋᔭᖅᑐᒍᑦ ᐱᑦᓯᐅᓛᖅᓯᒻᒧᑦ  ᐅᓪᓗᐃᓐᓈᕆᐊᖅᑐᖅᓯᒪᕕᒋᓗᒍ  (ᔪᓚᐃ 1 ᑎᑭᓪᓗᒍ ᐊᐅᒡᒍᓯ 31 2026) ᐲᔭᕆᐊᖅᑐᕐᓗᒋᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᖃᐅᔨᓴᐅᑎᑦ ᐱᑦᓯᐅᓛᓃᑦᑐᑦ. ᐱᑦᓯᐅᓛᑦ ᖃᐅᔨᓴᐅᑎᓕᖅᑐᖅᑕᐅᓯᒪᔪᑦ ᐱᔭᐅᒃᑲᓐᓂᕋᐃᑉᐸ ᑕ, ᐊᐅᖏᖅᓯᕕᖃᑦᑕᕐᓗᒋᑦ ᖃᐅᔨᓴᐅᑎᑦᓴᒥᑦ (1ᑎᑭᓪᓗᒍ 2 ᒥᓚᓖᑕᑦ) ᖃᐅᔨᓴᐅᑎᑦᓴᐅᓂᐊᖅᑎᓪᓗᒍ ᓱᕈᕐᓇᖅᑐᖃᕐᒪᖔᖅ ᐱᑦᓯᐅᓛᑦ.

ᑲᓇᖕᓇᖅᐸᓯᐊᓂ ᑲᓇᑕᐅᑉ ᐃᒪᐃᕐᒥᐅᑕᑦ ᑎᖕᒥᐊᑦ ᑕᕆᐅᕐᒥ ᖃᐅᔨᓴᖅᑕᐅᓂᖏᑦ
ᑲᓇᖕᓇᖅᐸᓯᐊᓂ ᑲᓇᑕᐅᑉ ᐃᒪᐃᕐᒥᐅᑕᑦ ᑎᖕᒥᐊᑦ ᑕᕆᐅᕐᒥ ᖃᐅᔨᓴᖅᑕᐅᓂᖏᑦ, ᐃᒪᕐᒥ ᑎᖕᒥᐊᓂᑦ ᖃᐅᔨᓴᖅᑏᑦ ᖃᐅᔨᓴᕋᔭᖅᑐᑦ ᐅᒥᐊᕐᔪᐊᒥᓪᓗᑎᒃ ᐃᖏᕐᕋᓂᕐᒥᓐᓂ ᑕᓯᐅᔭᕐᔪᐊᖓᓂ ᐃᖃᓗᐃᑦ,  ᕿᒥᕐᕈᓗᒍ 90-ᒧᑦ ᑎᑭᓯᐅᓯᒪᔪᒥᒃ ᐅᖓᓯᓐᓂᖓ ᕿᒥᕐᕈᕕᖓᑦᑕ. ᖃᐅᔨᓴᕐᓃᑦ ᖃᐅᔨᒐᓱᐊᕐᓃᑦ ᑭᓪᓕᖃᖅᑎᑕᐅᕕᖃᕐᓗᓂ 300 ᒦᑕᓂᑦ ᖃᐅᒪᓂᖓᑕ ᐅᒥᐊᕐᔪᐊᑉ ᐅᖓᓯᓐᓂᖃᕐᓗᓂ, ᑎᖕᒥᐊᑦ ᑕᑯᐅᔪᑦ ᓈᓴᖅᑕᐅᕙᓪᓗᑎᒃ ᓇᓗᓇᐃᖅᑕᐅᕙᓪᓗᑎᓪᓗ. ᐊᑐᓂᑦ ᖃᐅᔨᓴᕐᓂᖅ 5 ᒥᓂᑦᓯᐅᓪᓗᐊᕐᓗᓂ ᖃᐅᔨᓴᑲᓐᓂᖃᑦᑕᕐᓗᒋᑦ ᐱᔪᓐᓇᕈᑎᒃ ᖃᐅᒪᓂᖓᓂ. ᐱᒋᐊᓕᕋᐃᑉᐸᑕ 5 ᒥᓂᑦᓯᒥᒃ ᖃᐅᓕᓴᕐᓂᕐᒥᒃ, ᑎᑎᕋᖃᑦᑕᕋᔭᖅᑕᕗᑦ ᓇᒧᑦ ᓵᖓᒻᒪᖔᖅ ᐅᒥᐊᕐᔪᐊᖅ, ᓱᑲᓐᓂᖓ ᐊᒻᒪᓗ ᑐᕌᕐᕕᖓ, ᐃᑲᕐᕋᖓ ᐅᓪᓘᑉ, ᐊᓯᖏᓪᓗ ᐊᕙᑎᒦᑦᑐᑦ (ᓲᕐᓗ., ᓯᑯᖃᕐᓂᖅ, ᓂᑦᑕᓂᖅ, ᐊᓄᕆᐅᑉ ᓴᖏᓂᖓ). ᑕᒪᒃᑯᐊ ᖃᐅᔨᓴᐅᑎᐅᒐᔭᖅᑐᑦ ᐊᑐᖅᑕᐅᒐᔪᑦᑐᑦ ᓇᒥᓕᒫᖅ ᐅᑭᐅᖅᑕᖅᑐᓂ ᐊᑦᓛᓐᑎᒃᒥ ᐊᑐᕈᓐᓇᓛᖅᑕᕗᑦ ᖃᐅᔨᓴᐅᑎᒥᓂᕐᓂᑦ ᒥᑦᓴᐅᓴᒍᑎᒋᓗᒋᑦ ᖃᐅᔨᓴᐅᑕᐅᕙᑦᑐᕕᓂᕐᓂ ᐊᓂᒍᖅᑐᓂ ᐊᕐᕌᒎᓂ ᓇᓃᓐᓂᒥᓂᖏᓐᓂᓪᓗ ᓄᓇᓂ.

ᐱᓕᕆᐊᒧᑦ ᐊᑐᖅᑕᐅᔪᑦ 
ᐃᖏᕐᕋᔾᔪᑦ:  
ᐱᑦᓯᐅᓛᖅ: ᐅᒥᐊᖅ (ᐱᖓᓱᐊᖅᑎᕐᓗᑎᒃ ᑐᓚᑦᑐᑦ) 

ᓄᓇᓕᐅᔪᓂ ᑐᑭᓯᒋᐊᕐᕕᖃᖃᑦᑕᕐᓂᖅ ᐱᖃᑕᐅᑎᑦᓯᓂᕐᓗ:
ᑐᑭᓯᒋᐊᕐᕕᒋᒐᔭᖅᑕᕗᑦ ᐆᒪᔪᕐᓂᐊᖅᑎᒃᑯᖏᑦ ᐃᖃᓗᐃᑦ ᑐᒃᓯᕋᐅᑎᑦᑕ ᒥᑦᓵᓄᑦ ᐱᓕᕆᐊᖅᓴᒧᑦ. ᐸᕐᓇᑦᑐᒍᑦ ᐃᖅᑲᓇᐃᔭᖅᑎᑖᓚᕐᓂᕐᒧᑦ ᐅᑭᐅᖅᑕᖅᑐᒥ ᓅᑎᑦᓯᔨᓂᑦ ᐋᑕᐅᕙᓪᓗᑕ ᐊᐃᔭᐅᕙᓪᓗᑕᓗ ᐱᑦᓯᐅᓛᖅᓯᒻᒥᒃ ᐊᒻᒪᓗ ECSAS−ᑯᑦ ᖃᐅᔨᓴᕐᓂᖏᓐᓂ, ᐃᓚᐅᒐᔭᖅᑐᖅ ᐋᓕᒃᔅ ᕕᓕᐅᕆᑎ ᐊᒻᒪᓗ ᐊᑕᐅᓯ ᒪᕐᕉᓘᓐᓃᑦ ᐃᖃᓗᒻᒥᐅᒃ ᐃᑲᔪᖅᑏᒃ/ᖃᐅᔨᓴᖅᑏᒃ ᓇᓄᖅᑕᖃᓕᖏᒃᑲᓗᐊᕐᒪᖔᖅ .

